
ᑐᓴᒐᒃᓴᓕᕆᔨᒃᑯᑦ ᐊᐱᖁᑎᑦᓴᖃᕈᑎᒃ, ᐅᖃᕐᕕᐅᓂᐊᖅᐳᖅ ᔭᐃᒥᓯ ᑲᐃᓗ; ᑐᓴᐅᒪᐅᖃᑕᐅᑎᓂᕐᒧᑦ ᑲᒪᔨᖓᑦ - ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᓐᓂ 
ᐅᖄᓚᐅᑎᓕᒃ: 867.979.4209 ᖃᕆᑕᐅᔭᒃᑯᑦ ᑎᑎᖃᖅᑕᕐᕕᖓ: james@neu.ca 

 
ᐃᖃᓇᐃᔭᖅᑏᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᖏᑦ/ᓄᓇᕗᒻᒥ ᐃᖃᓇᐃᔭᖅᑏᑦ 
ᑲᑐᔾᔨᖃᑎᒌᖏᑦ ᐃᖃᓗᖕᓂ ᐃᒡᓗᓕᕆᔨᒃᑯᓐᓄᑦ ᑎᒥᖁᑎᖓᓂᒃ ᐱᔨᑦᑎᕋᐃᔩᑦ  

ᖃᐅᔨᑎᑦᑎᔪᑦ ᓄᖃᖓᓂᐊᓕᕐᓂᖏᓐᓂᒃ ᐱᔾᔪᑎᒃᓴᖃᕐᓂᖏᓐᓄᑦ.  
 

 

ᓴᕿᑎᑕᐅᑲᐅᑎᒋᔭᕆᐊᓕᒃ ᑐᓴᒐᒃᓴᓕᐊᖅ: ᐃᖃᓗᐃᑦ, ᒫᔾᔨ 13, 2023: ᐃᖃᓇᐃᔭᖅᑏᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᒋᖏᑦ ᑲᓇᑕᒥ/ᑕᐃᒃᑯᐊᓗ 
ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᓂ ᐱᔨᑦᑎᕋᐃᔨᖏᑦ ᐃᖃᓗᖕᓂ ᐃᒡᓗᓕᕆᔩᑦ ᑎᒥᖁᑎᖏᓂ ᖃᐅᔨᑎᑦᑎᓕᖅᑐᑦ ᑕᒫᓂ 72-ᖑᓂᐊᖅᑐᓂᒃ 
ᐃᑲᕐᕋᓂ ᓄᖃᖅᑎᑦᑎᓂᐊᓕᕐᒪᑕ ᐃᖃᓇᐃᔭᕐᓂᕐᒥᓂᒃ, ᐱᔾᔪᑎᖃᖅᓱᑎᒃ.  

“ᑕᒪᐃᓐᓂ ᐱᓕᕆᖃᑕᐅᕙᒃᑐᑦ ᐊᓃᖏᓐᓇᕈᒪᖏᒃᑲᓗᐊᕐᒪᑕ ᐊᑦᓱᐊᓗᒃ ᓂᓪᓚᓱᓕᕋᑦᑕᖅᑎᓪᓗᒍ ᓯᓚᒥ ᑕᒫᓂ ᐃᖃᓗᓐᓂ,” ᐅᖃᓚᐅᖅᑐᖅ 
ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᒋᖏᓐᓂ ᐊᖓᔪᖃᖓᑦ ᔩᓴᓐ ᕈᓵᓐ. “ᑭᓯᐊᓂᓕ ᐃᖃᓇᐃᔭᕐᕕᖃᖅᑎᓪᓗᒋᑦ ᓱᓕᔪᓂᒃ ᐱᓕᕆᔪᒪᔫᔮᖏᑦᑐᓂᒃ 
ᑎᑭᐅᑎᓇᓱᐊᕈᒪᓂᖅ ᓇᓪᓕᖃᒌᒍᓐᓇᖅᑐᓂᒃ ᐊᑭᓕᐅᓯᐊᖅᑖᖅᑎᑦᑎᔪᓐᓇᕐᓂᕐᒥᒃ, ᐊᓯᐊᒃᒎᕐᕕᒃᓴᖃᕈᓃᕐᒪᑕ ᑕᐃᒪᐃᓐᓂᖓᓄᓪᓗ ᑕᐃᒪᐃᓕᖓᖅᑐᑦ 
ᒫᓐᓇᐅᔪᖅ.” 

ᑕᒫᓂ ᔭᓄᐊᓕᐅᑉ ᓯᕗᓂᐊᒍᑦ ᓄᖃᖓᑎᑦᑎᓚᐅᕐᓂᖏᑦ ᐃᖃᓇᐃᔭᕐᕕᖕᒥᓂᒃ ᓇᓗᓇᕈᓐᓃᓚᐅᖅᑐᑦ ᐱᔾᔪᑎᒃᓴᖃᑦᑎᐊᕐᓂᖏᑦ ᓄᓇᕗᒻᒥ 
ᐃᖃᓇᐃᔭᖅᑎᓄᑦ ᐃᓚᒋᔭᐅᔪᑦ ᐃᖃᓗᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂ. ᐃᖃᓇᐃᔭᕐᕕᐅᕙᒃᑐᑦ ᐊᖏᖃᑎᒌᒐᓱᐊᕈᓐᓇᕐᓂᕐᒧᑦ ᐅᑎᕐᓂᐊᖏᒃᑯᑎᒃ 
ᐊᖏᕈᑕᐅᔪᓐᓇᖅᑐᓂᒃ ᑐᓂᓯᒐᓱᐊᕐᓗᑎᒃ ᐊᒻᒪᓗ ᓈᒻᒪᖕᓂᐊᖅᑐᓂᒃ ᐊᖏᕈᑎᒃᓴᐅᔪᓐᓇᖅᑐᓂᒃ ᓴᕿᑎᑦᑎᓂᐊᖏᒃᑯᑎᒃ, ᐃᓚᓕᐅᑎᓯᒪᔪᓄᑦ 
ᐃᖃᓇᐃᔮᒥᓂᒃ ᓄᖃᖓᑎᑦᑎᔭᕆᐊᖃᕐᓂᐊᓕᖅᑐᑦ, ᐅᓪᓗᖅᓯᐅᑎᓂᒡᓗ ᑐᑭᓕᐅᕐᓗᑎᒃ ᖃᖓ ᑕᐃᒪᐃᓕᖓᓂᐊᕐᓕᕐᒪᖓᑕ. 

“ᐅᐱᒋᕙᒃᑲ ᐃᖃᓗᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂ ᐃᖃᓇᐃᔭᖅᑏᑦ ᐃᓚᒋᔭᐅᓂᖏᓐᓂ, ᑐᑭᓯᐅᒪᓂᖏᓐᓄᑦ ᐊᒻᒪᓗ ᐅᖃᐅᓯᖃᖅᓯᒪᓂᖏᓐᓂᒃ 
ᐊᑭᓕᖅᑐᖅᑕᐅᑦᑎᐊᖃᑕᕆᐊᖃᕐᓂᖏᓐᓂᒃ,” ᐅᖃᓚᐅᕐᒥᔪᖅ ᕈᓵᓐ. “ᐃᖃᓗᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᐱᒻᒪᕆᐅᔪᓂᒃ 
ᐊᑲᐅᖏᓕᐅᕈᑎᖃᕐᒪᑕ ᐃᖃᓇᐃᔭᖅᑎᖃᕈᓐᓇᕐᓂᖏᓐᓂ ᐊᒻᒪᓗ ᐱᓯᒪᐃᓐᓇᕈᓐᓇᕐᓂᖏᓐᓂᒃ ᐃᖃᓇᐃᔭᖅᑎᒥᓂᒃ ᑕᐃᒪᐃᒪᑦ 
ᐃᖃᓇᐃᔭᖅᑎᑦᑎᕙᒃᑐᑦ ᐃᓕᑕᖅᓯᓯᒪᓐᖏᑦᑐᑦ ᐃᖃᓇᐃᔭᖅᑎᖏᓐᓂᒃ. ᐃᖃᓗᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂ ᐃᖃᓇᐃᔭᖅᑎᖏᑦ 
ᐊᒥᔅᓱᖏᓗᐊᕐᒪᑕ, ᐃᖃᓇᐃᔭᖅᑎᖏᓪᓗ ᑕᐃᒪᖓᑦ ᐱᐅᓂᖅᓴᓄᑦ ᐃᖃᓇᐃᔭᕐᕕᑦᓴᓄᑦ ᓅᖃᑦᑕᐃᓐᓇᖅᓲᖑᓪᓗᑎᒃ, ᐊᓯᖏᓐᓂ ᐃᖃᓇᐃᔭᕐᕕᖕᓄᑦ 
ᐃᑲᓗᖕᓂ. ᑕᒪᐃᓂᖓᓄᑦ ᐃᓄᓕᒫᑦ ᐱᔨᑦᑎᕋᖅᑕᐅᔪᓐᓇᐃᓕᓯᒪᔪᓐᓇᖅᑐᑦ, ᐊᑦᓱᕈᕐᓇᓗᐊᒃᑲᓐᓂᕋᑦᑕᖅᓱᓂᓗ ᐃᓚᓕᐅᑎᓯᒪᔪᓄᑦ, ᐊᑦᓱᕈᖅᓱᑎᒃ 
ᐃᖃᓇᐃᔭᖃᑕᐃᓐᓇᕐᓂᖏᓐᓄᑦ ᐊᒻᒪᓗ ᖃᐅᑕᒫᖅ ᐱᔪᓐᓇᕐᓂᓕᒫᖏᓐᓂᒃ ᐱᑦᓯᐊᕋᓱᐊᖏᓐᓇᖅᑐᑦ ᓇᒻᒪᖏᑦᑐᒻᒪᕆᓐᓂᒃ 
ᐃᖃᓇᐃᔭᕐᕕᖃᖅᑎᑕᐅᒐᓗᐊᕋᒥᒃ”.  

ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᑦ ᐃᓚᒋᔭᐅᒻᒥᖕᒪᑕ NEU-ᑯᑦ ᑕᐃᒃᑯᓄᖓ ᐅᑭᐅᖅᑕᖅᑐᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᓐᓄᑦ PSAC-
ᑯᓐᓄᑦ, ᐱᓇᓱᐊᖅᓯᒪᐃᓐᓇᖅᓱᑎᒃ ᓇᓕᖃᒌᒃᑐᓂᒃ ᐊᑭᓕᖅᑐᖅᑕᐅᖁᔨᓂᖅ ᐊᒻᒪᓗ ᐃᖃᓇᐃᔭᕐᕕᖃᕈᒪᓂᖅ ᑕᒪᐃᓐᓂ ᐃᒡᓗᓕᕆᔨᒃᑯᓐᓂ 
ᐃᖃᓇᐃᔭᖅᑎᖏᑦ ᓇᓂᑐᐃᓐᓈᖅᑐᑦ ᓄᓇᕗᒻᒥ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖏᑦ ᑲᒪᔨᐅᕗᑦ ᑮᓇᐅᔭᒃᓴᓂᒃᑕᐅᕙᒃᑲᒥᒃ ᑕᒪᐃᓐᓄᒃ 
ᓄᓇᓕᓕᒪᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒋᖏᓐᓂᒃ ᐊᐅᓚᑦᑎᔾᔪᑎᒃᓴᕆᓂᐊᖅᑕᖏᓐᓂᒃ, ᑕᐃᒃᑯᓂᖓᓗ ᐃᖃᓇᐃᔭᖅᑎᖏᓐᓄᑦ ᐊᑭᓕᐅᓯᐊᒃᓴᖏᓐᓂᒃ. 
ᑕᒫᓂ ᕿᑎᖅᐸᓯᐊᓂ ᓄᕕᐱᕆ 2022-ᒥ, ᑲᑐᔾᔨᖃᑎᒌᖏᑦ PSAC-ᑯᑦ ᐊᒻᒪᓗ NEU ᐊᐱᕆᓚᐅᖅᑐᑦ ᓂᕈᐊᖅᑕᐅᓯᒪᔪᒥᒃ ᓗᐊᓐ ᑯᓱᒐᕐᓴᒥᒃ 
ᒥᓂᔅᑕᖓᓂᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᐊᒻᒪᓗ ᐊᖓᔪᖄᖔᓂᒃ ᐊᒻᒪᓗ ᑲᑎᒪᔨᖏᓐᓂᒃ ᐊᓯᔾᔨᖅᑕᐅᖁᓪᓗᒋᑦ ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑎᓕᔭᐅᓯᒪᓂᖏᑦ “ᓴᐳᓐᓂᐊᖅᑕᐅᖁᓪᓗᒋᑦ ᐃᖃᓇᐃᔭᖅᑎᐅᔪᑦ ᒫᓐᓇᐅᔪᖅ ᓂᐅᕕᐊᒃᓴᐃᑦ ᐊᑭᑐᖅᐸᓪᓕᐊᓂᖏᓐᓄᑦ ᐊᖑᒪᔪᓐᓇᕐᑯᓪᓗᒋᑦ 
ᐊᑭᓕᐅᑎᒃᓴᓂᒃᑕᐅᓗᑎᒃ ᓇᓕᖃᒋᔭᐅᔪᓂᒃ ᑮᓇᐅᔭᓕᐊᕆᓂᐊᖅᑕᖏᓐᓂᒃ ᐃᖃᓇᐃᔭᖃᑕᕐᓂᖏᓐᓄᑦ ᑕᒪᐃᓐᓂ ᐃᒡᓗᓕᕆᔨᒃᑯᓐᓂ ᓇᓂᑐᐃᓐᓇᖅ 
ᓄᓇᕗᒻᒥ.” 

ᐃᖃᓇᐃᔭᕐᕕᐅᔪᑦ ᓴᕿᑎᑦᑎᓚᐅᕐᒪᑕ ᑮᓇᐅᔭᓕᐊᕆᔭᐅᔪᓐᓇᖅᑐᓂᑦ ᐊᑭᑦᑐᕆᐊᕈᑎᑦᓴᓂᒃ ᖃᓂᒋᔭᖏᓐᓂ ᑕᒪᓂ 1.25% ᐳᓴᓐᑎᓂᒃ ᐊᒻᒪᓗ 1.5% 
ᐳᓴᓐᑏᑦᒃ ᐊᑯᓂᖏᓐᓃᑦᑐᓂᒃ, ᐊᕐᕌᒍᑕᒪᖅ ᐊᑭᑐᓂᖅᓵᓘᓕᖅᑎᓪᓗᒋᑦ ᓂᐅᕕᐊᑦᓴᐃᑦ, ᑕᐃᒃᑯᐊ ᐅᖃᓚᐅᖅᑐᑦ ᓈᓴᐅᑏᑦ ᐊᑐᖅᑕᐅᓂᖏᑦ 
ᒪᓕᖕᓂᖏᓐᓂ ᐃᒡᓗᓕᕆᔨᒡᔪᐊᒃᑯᓐᓄᑦ ᐊᖏᖃᑎᒌᒍᑕᐅᔪᓐᓇᕐᓂᖏᓐᓂᒃ, ᐊᒻᒪ ᐊᓯᔾᔨᖅᑕᐅᔾᔮᖏᓂᖏᓐᓂᒃ ᑕᐃᒪᐃᓕᖓᓂᖏᑦ ᓈᓴᐅᑎᖏᑦ.  

ᓴᓇᔨᐅᔪᑦ ᐊᔪᖅᓴᕆᐊᖃᓐᖏᒪᑕ, ᐊᖑᒪᓇᓱᐊᒡᒐᑐᐃᕈᓐᓃᕐᓗᑎᒃ. ᑭᓇᐅᔭᓕᐅᖅᑎᐅᓪᓗᐊᑦᑕᖃᑕᕐᒥᒐᒥᒃ ᐃᓚᒋᔭᒥᓄᑦ,” ᐅᖃᓚᐅᖅᑐᖅ 
ᐅᑭᐅᖅᑕᖅᑐᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᓐᓂ/ᓄᓇᕗᒻᒥᓗ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᓄᑦ ᐊᖓᔪᖃᖓᓄᑦ ᑐᒡᓕᕆᔭᐅᔪᖅ, ᓗᐊᕇᓐ ᕉᓲ. 
ᐱᓇᓱᐊᕈᑎᖃᖅᑐᒍᑦ ᓇᓕᖃᒋᔭᐅᔪᓂᒃ ᐊᑭᓕᐅᓯᐊᖅᑖᖁᔨᓂᖅ ᐊᑑᑎᖃᕐᓂᐊᖅᑐᓂᒃ ᐊᑭᑐᔪᒻᒪᕆᐅᓂᖏᓐᓄᑦ ᓂᐅᕕᐊᒃᓴᐃᑦ ᓂᐅᕕᕆᐊᓖᑦ, 
ᑕᒫᓂ ᐃᖃᓗᓐᓂ. ᐊᖏᕈᑎᖃᕈᓐᓇᔾᔮᖏᑦᑐᒍᑦ ᐊᔪᓕᕈᑕᐅᔪᓐᓇᖅᑐᓂᒃ ᐱᓇᓱᐊᖅᑎᐅᖏᓐᓇᕈᓐᓇᕐᓂᖏᓐᓂᒃ ᐃᖃᓇᐃᔭᖅᑏᑦ ᐅᑭᐅᖅᑕᖅᑐᒥ  
ᑲᑐᔾᔨᖃᑎᒋᖏᓐᓂ/ᓄᓇᕗᒻᒥᓗ ᐃᖃᓇᐃᔭᖅᑏᑦ ᑲᑐᔾᔨᖃᑎᒋᖏᑦ ᐃᓚᓕᐅᑎᓯᒪᔪᓄᑦ ᐊᒻᒪᓗ ᓇᖕᒥᓂᖅ ᐃᓚᒋᔭᖏᓂᒃ ᐊᒃᑐᖅᓯᓂᐊᖅᑐᓂᒃ.”  
 
“ᓄᓇᖃᖃᑕᐅᒐᒪᑕᐅᖅ ᐃᖃᓪᓗᓂ, ᖃᐅᔨᖃᑦᑕᐃᓐᓇᖅᑐᖓ ᐱᔨᑦᑎᕋᖅᐸᑦᑕᕗᑦ ᐃᖃᓗᓐᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ 
ᐱᔨᑦᑎᕋᖅᑕᐅᖃᑕᐃᓐᓇᖅᑐᓂᒃ ᐃᓄᖁᑎᖏᓐᓄᑦ ᑕᒫᓂ ᖃᐅᑕᒪᖅ,” ᐅᖃᓚᐅᖅᑐᖅ ᕈᓵᓐ. “ᐃᖃᓇᐃᔭᕐᕕᐅᔪᑦ ᐱᕕᒃᓴᖃᑎᑕᐅᖏᓐᓇᕋᓗᐊᕋᒥᒃ 
ᓇᓕᖃᒌᒃᑐᓂᒃ ᐊᑭᓕᖅᑐᐃᔪᓐᓇᖁᔭᐅᓗᑎᒃ, ᑕᐃᒪᐃᓚᐅᖅᓯᒪᖏᒻᒪᑕ ᑕᒪᐃᓐᓂᑦᑎᐊᖅ ᐱᕕᒃᓴᕆᖃᑕᖅᓯᒪᔭᖏᓐᓂ. ᐊᐱᕆᓕᖅᑐᒍᑦ ᐃᖃᓗᓐᓂ 
ᐃᑲᔪᖅᓱᐃᖁᔨᓂᖅ ᐃᓚᓕᐅᑎᓯᒪᔪᓂᒃ, ᑐᑭᓯᐅᒪᔭᐅᖁᓪᓗᒋᓪᓗ ᑕᒪᒃᑯᐊ ᐱᓇᓱᐊᖅᑕᕗᑦ ᑐᕌᖓᑐᐃᓐᓇᖏᒪᑕ ᐃᖃᓗᓐᓂ ᐃᒡᓗᓕᕆᔨᒃᑯᑦ 
ᑎᒥᖁᑎᖓᓄᑦ, ᑭᓯᐊᓂ ᐱᓇᓱᐊᕈᑕᐅᒥᒻᒪᑕ ᐅᔾᔨᖅᑐᑦᓯᐊᕐᓂᕐᒧᑦ ᐊᑯᓂᐅᓂᐊᖅᑐᒧᑦ ᐊᔪᖏᓐᓂᖃᕆᐊᖃᕐᓂᖏᑦ ᐱᔨᑦᑎᕋᐃᔪᓐᓇᕐᓂᖅ 
ᐃᒡᓗᓕᕆᔨᒃᑯᓂᒃ ᐊᒻᒪᓗ ᐃᑲᔪᖅᓱᖅᑕᐅᔪᓐᓇᖁᓗᒋᑦ ᑕᒪᐃᓐᓂᒃ ᐃᖃᓗᒻᒥᐅᑕᐃᑦ.” 

ᓂᐅᕕᐊᒃᓴᐃᑦ ᓱᓇᑐᐃᓐᓇᐃᑦ ᓂᐅᕕᕆᐊᓖ ᐊᑭᑐᔪᐊᓗᓕᖅᑎᓪᓗᒋᑦ ᐃᖃᓗᖕᓂ, ᔪᓐᓂᐊᓐᑯᑦ ᐊᐱᕆᑐᐃᓐᓇᓕᖅᑐᑦ ᐊᖑᒪᓂᐊᖅᑐᓂᒃ 
ᐊᑭᓕᖅᑐᖅᑕᐅᔪᒪᓂᖅ, ᐊᑭᑦᑐᕆᐊᖅᑕᐅᓂᖏᑦ ᒪᓕᒡᓗᑎᒃ ᒫᓐᓇᐅᔪᖅ ᓂᐅᕕᐊᒃᓴᐃᑦ ᐊᑭᑦᑐᐸᓪᓕᐊᓯᒪᓪᓚᕆᖕᓂᖏᓐᓂᒃ.  

“ᐊᑭᑐᓂᖓ ᐃᖃᓗᒻᒥᐅᑕᐅᓂᖅ ᖁᕝᕙᕆᐊᖅᓯᒪᕐᔪᐊᕐᒪᑦ, ᐱᓗᐊᖅᑐᒥᒃ ᑕᒫᓂ ᐊᕐᕌᒍᒥ. ᓇᓕᖃᒋᔭᐅᔪᓂᒃ ᐊᑭᑦᑐᕆᐊᖅᑕᐅᖁᔨᕗᒍᑦ 
ᐊᑭᓕᖅᑐᐃᔪᓐᓇᕐᓂᐊᕋᑦᑕ ᓂᐅᕕᕆᐊᓕᒃᑎᓐᓂᒃ ᐊᖑᒪᔪᓐᓇᕐᓂᖅ. ᐊᖀᖃᑎᒌᒎᓐᓇᔾᔭᖏᒃᑯᑦᑕ ᐱᐅᔪᓃᖅᐸᓪᓕᐊᑐᐃᓐᓇᓚᖓᒍᑎᒃ ᒫᓐᓇᐅᔪᖅ 
ᐃᑲᔫᓯᐊᖅᑖᕆᕙᑦᑕᕗᑦ ᐊᒻᒪᓗ ᐊᑭᓕᐅᓯᐊᖅᑖᕆᕙᑦᑕᕗᑦ, ᐊᔪᕐᓇᖅᓯᕙᓪᓕᐊᓂᐊᖅᑐᖅ ᒫᓐᓇᐅᔪᖅ ᐃᖃᓇᐃᔭᖅᑎᖏᓐᓄᑦ 
ᑕᐃᑲᓂᖏᓐᓇᕈᓐᓇᕐᓂᖅ ᐃᖃᓗᓐᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ”, ᐅᖃᓚᐅᖅᑐᖅ ᓂᒃ ᓇᐅᔪᒃ, ᓱᓪᓗᓕᕆᔨᐅᖃᑕᖅ ᐃᒡᓗᓕᕆᔨᖏᓐᓂ 
ᐃᖃᓗᓐᓂ, ᐊᒻᒪᓗ ᑲᓇᑕᒥ PSAC-ᑯᑦ/ᓄᓇᕗᒻᒥᓗ NEU ᐃᓚᓕᐅᑎᓯᒪᔪᓂ ᐊᖏᖃᑎᒌᒐᓱᐊᑦᑎᖏᓐᓄᑦ ᐃᓚᒋᔭᐅᓪᓗᓂ.    

